Նախագիծ

Արձանագրային
«Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին» Հայաստանի Հանրա-պետության օրեն​քի նախագծի վերաբերյալ Հայաստանի Հանրապետության կառավարության եզրակացության նախագծի մասին 

--------------------------------------------------------------------------------------- 

Հավանություն տալ «Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին»   Հայաստանի Հանրապետության օրեն​քի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով: 

Ա. Ասատրյան

Ամալյա Ենգոյան

-----------------------------  «     » սեպտեմբերի 2012 թ.

Աստղիկ Միրզախանյան
-----------------------------  «     » սեպտեմբերի 2012 թ.

Արթուր Սարգսյան

-----------------------------  «     » սեպտեմբերի 2012 թ.

Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակա​ցու​թյու​նը Հայաստանի Հանրապետության Ազգային Ժողովի պատգամավորներ Հեղինե Բիշարյանի, Մհեր Շահգելդյանի, Հովհաննես Մարգարյանի և Իշխան Խաչատրյանի՝ օրենսդրական նախա​ձեռ​նու​թյան կարգով ներկա​յաց​րած «Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին» Հայաստանի Հանրապետության օրենքի նա​​խագծի (Պ-070-04.09.2012-ՍՀ) վե​րա​բեր​յալ:
Նախագծում հստակ սահմանված չեն Չեռնոբիլի ատոմային էլեկտրակայանի և այլ մի​ջու​կային աղետներից տու​ժած` Հայաստանի Հանրապետության քա​ղա​քացիների սոցիալական պաշտ​պանության իրակա​նաց​ման մեխանիզմները, նշված արտոնություններից ու փոխհա​տու​ցում​ներից օգտվելու համար ներ​կայացվող փաստաթղթերը, Հայաստանի Հանրապետության լիա​զոր մարմինների գործա​ռույթ​ները:

Չնայած ներկայումս Հայաստանի Հանրապետությունը ՉԱԷԿ-ի վթարի մասնակիցներին առնչվող առանձին օրենք չունի, սակայն, հարկ ենք համարում նշել, որ  ՉԱԷԿ-ի մասնակիցների ճնշող մեծամասնությունը համարվում է զինծառայող, քանի որ նրանք վարժական հավաքների են կանչվել զինկոմիսարիատների կողմից և ուղարկվել  վթարի վայր: Նրանց սոցիալական պաշտպանության հարցերը կարգավորվում են «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքով: Հայաստանի Հանրապետության կառավարության 2006 թվականի նոյեմբերի 23-ի N 1717-Ն որոշման N 1 հավելվածի` անվճար կամ արտոնյալ պայմաններով ամբուլատոր-պոլիկլինիկական բժշկական հաստա​տու​թյուն​ների միջոցով դեղեր ձեռք բերելու իրավունք ունեցող բնակչության սոցիալական խմբերի ցանկի համաձայն, 1-ին և 2-րդ խմբի հաշմանդամ​ներին հիվանդության դեպքում դեղերը տրվում են անվճար, իսկ 3-րդ խմբի հաշմանդամներին և Չեռնոբիլի վթարի վերացման աշ​խա​տանք​ների մասնակիցներին` 50 տոկոս զեղչով: 

Չեռնոբիլի վթարի վերացման աշխատանքների մասնակիցներն ընդգրկված են  Հայաս​տա​նի Հանրապետության կառավարության 2004 թվականի մարտի 4-ի «Պետության կողմից երաշ​խա​վորված անվճար բժշկական օգնության և սպասարկման մասին» N 318-Ն որոշման N 1 հա​վելվածի` բնակչության սոցիալապես անապահով ու առանձին (հատուկ) խմբերի ցանկում և օգտվում են պետության կողմից երաշխավորված անվճար բժշկական օգնություն  ստանալու իրավունքից: Վերջիններիս  համար անվճար է նաև ստոմատոլոգիա​կան օգնությունն ամբողջ ծա​վալով՝ բացառությամբ նորագույն և թանկարժեք տեխնոլոգիա​ներով մատուցվող ստոմատո​լո​գիական ծառայության:

 Օրենսդրական դաշտի բաց կա այն մարդկանց սոցիալական խնդիրների լուծման հետ կապված, ովքեր մեկնել են աղետի վայր կամավոր կամ գործուղվել են հիմնարկ-ձեռնարկություններից, այսինքն` համարվել են քաղաքացիական անձինք և չունեն համապատասխան կարգավիճակ: Չեռնոբիլի մասնակիցների մեջ  հաշվառված է 627 այդպիսի քաղաքացի:

Նախագծի 5-րդ և 6-րդ հոդվածներում նախատեսված արտոնությունները ենթադրում են լրացուցիչ միջոցների հատկացման անհրաժեշտություն: 

     
Մասնավորապես, առողջարանային բուժման անվճար ուղեգիր տրամադրելու   համար տարեկան անհրաժեշտ կլինի շուրջ 60,0 մլն դրամ, հաշվի առնելով, որ տարվա ընթացքում ուղեգրով ապահովվի 500 մարդ: Ամենամսյա դրամական օգնություն վճարելու համար կպահանջվի 82,8 մլն  (նախատեսվում է, որ դրամական օգնությունն այս օրենքով կվճարվի 627 մարդու, ովքեր քաղաքացիական անձինք են և որոնց վրա չեն տարածվում «Զինծառայողների և նրանց ընտանիքների  անդամների սոցիալական ապահովության մասին» Հայաստանի Հանրապետության օրենքի դրույթները, նրանց կտրամադրվի ամենամսյա դրամական օգնություն նույն չափով, որքան տրամադրվում է  հաշմանդամ զինծառայողներին` 11000 դրամ): 

    
Այսպիսով, սույն օրենքի ընդունման դեպքում, Հայաստանի Հանրապետության պետական բյուջեից պահանջվող լրացուցիչ ծախսը կկազմի շուրջ 142,8 մլն դրամ:

Հայտնում ենք, որ ինչպես Հայաստանի Հանրապետության 2013-2015 թվականների միջնաժամկետ ծախսերի ծրագրում, այնպես էլ Հայաստանի Հանրապետության 2013 թվականի պետական բյուջեի նախագծում համապատասխան միջոցներ նախատեսված չեն և օրենքի ընդունման դեպքում այն կմնա առանց ֆինանսական ապահովման:
Ելնելով շարադրվածից` Հայաստանի Հանրապետության կառավարությունը դեմ է ներ​կայացված օրենքի նախագծի ընդունմանը:

Ներկայացնում ենք օրենքի նախագծի ընդունման դեպքում դրա կատարումն ապա​հո​վող` Հայաստանի Հանրապետության կառավարության որոշումների ցանկը և ժամկետները`
        
1. Նախագծի 5-րդ հոդվածի 1-ին մասի 4-րդ կետի կատարումն ապահովելու նպատակով`

      
«Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիներին առողջարանային անվճար ուղեգրեր տրամադրելու կարգը հաստատելու մասին» Հա​​յաս​տանի Հան​​րա​պետության կառավարության որոշում, ժամկետ` 2014թ.:

  
2. Նախագծի 6-րդ հոդվածի կատարումն ապահովելու նպատակով` 

«Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիներին ամենամսյա դրամական օգնություն նշանակելու մասին» Հա​​յաս​տանի Հան​​րա​պետության կառավարության որոշում, ժամկետ` 2014թ.: 
Հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության աշխատանքի և սոցիալական հարցերի նախարար Արտեմ Ասատրյանը: 


Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը:
Հարգանքով`
Տիգրան Սարգսյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 
ՆԱԽԱՐԱՐ 
«         »____________ 2012   թ.                                                             N_____________

Ձեր`  07.09.2012թ.  02/10.1/12732-12 /Կետ 1/

ՀՀ Կառավարության աշխատակազմի ղեկավար
 պարոն Դ. Սարգսյանին
     Հարգելի պարոն Սարգսյան
         ՀՀ վարչապետի հանձնարարությամբ շահագրգիռ նախարարությունների հետ համատեղ քննության առնելով ՀՀ Ազգային ժողովի պատգամավորներ Հեղինե Բիշարյանի, Մհեր Շահգելդյանի, Հովհաննես Մարգարյանի և Իշխան Խաչատրյանի կողմից օրենսդրական նախաձեռնության կարգով ներկայացված <<Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին>> ՀՀ օրենքի նախագիծը, նախարարությունը օրինագծի վերաբերյալ ներկայացնում է  եզրակացություն:

      ՀՀ արդարադատության, ՀՀ առողջապահության, ՀՀ պաշտպանության նախարարությունների և ՀՀ ոստիկանության կարծիքները դեռևս չեն ստացվել: Ստանալու դեպքում, դրանք լրացուցիչ կուղարկվեն:

      Եզրակացությունը, ՀՀ ֆինանսների նախարարության և ՀՀ կառավարությանն առընթեր միջուկային անվտանգության կարգավորման պետական կոմիտեի  կարծիքները կցվում են:

      Առդիր` 7  թերթ:

ՀԱՐԳԱՆՔՈՎ



Ա.ԱՍԱՏՐՅԱՆ
Կատ.` հաշմանդամների և տարեցների

    հիմնահարցերի վարչություն, հեռ.52-17-61
0010, ք. Երևան, Կառավարական տուն 3   հեռ (374 10) 56 53 65, ֆաքս.  (374 10) 54 31 60 http://www.mss.am

Եզրակացություն
“Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին” Հայաստանի Հանրապետության օրենքի նախագծի (այսուհետ` Նախագիծ) վերաբերյալ

     Օրենքի նախագծի ընդունումը բխում է  ԱՊՀ մասնակից պետությունների միջև 1994 թվականի սեպտեմբերի 9-ին կնքված << Չեռնոբիլյան և այլ ռադիացիոն աղետների ու վթարների, ինչպես նաև միջուկային փորձարկումների արդյունքում ռադիացիայի ներգործությանը ենթարկված քաղաքացիների սոցիալական պաշտպանության և առողջության պահպանության մասին>> համաձայնագրի 2-րդ հոդվածի պահանջներից (Համաձայնագիրը Հայաստանի Հանրապետությունում ուժի մեջ է մտել 1995 թվականի օգոստոսի 11-ից):

     Այսօրվա դրությամբ, մեր հանրապետությունը ՉԱԷԿ-ի վթարի մասնակիցներին առնչվող առանձին օրենք չունի, սակայն  ՉԱԷԿ-ի մասնակիցների ճնշող մեծամասնությունը համարվում է զինծառայող, քանի որ նրանք վարժական հավաքների են կանչվել զինկոմիսարիատների կողմից և ուղարկվել  վթարի վայր, նրանց սոցիալական պաշտպանության հարցերը կարգավորվում են  <<Զինծառայողների և նրանց ընտանիքների սոցիալական ապահովության մասին>> ՀՀ օրենքով:   Օրենսդրական դաշտի բաց կա այն մարդկանց սոցիալական խնդիրների լուծման հետ կապված, ովքեր մեկնել են աղետի վայր կամավոր կամ գործուղվել են հիմնարկ-ձեռնարկություններից, այսինքն համարվել են քաղաքացիական անձինք և չունեն համապատասխան կարգավիճակ: Չեռնոբիլի մասնակիցների մեջ  հաշվառված է ավելի քան 600 այդպիսի քաղաքացի:

       Ելնելով վերոգրյալից, ինչպես նաև Չեռնոբիլի ատոմակայանի վթարի հետևանքների վերացման աշխատանքներին մասնակցած բոլոր անձանց սոցիալական պաշտպանության և առողջության պահպանման իրավունքը կարգավորող միասնական օրենսդրական ակտ ունենալու անհրաժեշտությունից, Նախագծի ընդունումը համարում ենք նպատակահարմար:
     Միաժամանակ, օրենքի կիրառումն առավել արդյունավետ դարձնելու նպատակով առաջարկում ենք.

     1. Նախագծի 2-րդ հոդվածը <<ենթաօրենսդական ակտերով>> բառերը փոխարինել <<իրավական ակտերով>> բառերով և դրանից հետո լրացնել <<ինչպես նաև Հայաստանի Հանրապետության միջազգային պայմանագրերով>> բառերը:

    2. Նախագծի 3-րդ հոդվածը  խմբագրել հետևյալ բովանդակությամբ.

     <<Հոդված 3. ՉԱԷԿ-ի վթարի և միջուկային այլ աղետների հետևանքներից տուժած քաղաքացիների խմբեր
      Սույն օրենքի դրույթները տարածվում են չեռնոբիլյան վթարի և այլ միջուկային աղետների հետևանքներից տուժած քաղաքացիների հետևյալ խմբերի վրա.

    1. Անձինք, որոնք հիվանդացել են ճառագայթային հիվանդությամբ` կապված ՉԱԷԿ-ի վթարի հետևանքների վերացման աշխատանքներին մասնակցելու հետ, ինչպես նաև այն քաղաքացիները, որոնք ճանաչվել են հաշմանդամ և հաշմանդամությունը կապվել է անմիջականորեն չեռնոբիլյան վթարի ազդեցության հետ, այդ թվում`

    1) ՉԱԷԿ-ի վթարի վերացման աշխատանքներին մասնակցած`  1986-1989թվականների  ընթացքում տարբեր ժամանակահատվածներ ախտահարված գոտում աշխատելու համար ժամանակավորապես ուղարկված կամ գործուղված քաղաքացիները,

    2) ՉԱԷԿ-ի վթարի վերացման աշխատանքներին մասնակցած`  1986-1989 թվականների  ընթացքում տարբեր ժամանակահատվածներ ախտահարված գոտում աշխատելու համար հատուկ և/կամ վարժական հավաքների կանչված զինծառայողները, ներքին գործերի և պետական անվտանգության մարմինների աշխատակիցները և զինապարտները,

   2. 1957 թվականի <<Մայակ>> արտադրական միավորման վթարի հետևանքների վերացման աշխատանքներին 1957-1961 թվականներին մասնակցած` ժամանակավորապես ուղարկված կամ գործուղված, այդ թվում`  զինծառայողները, զինապարտները /զորակոչված հատուկ հավաքների/, ներքին գործերի և  պետական անվտանգության մարմինների աշխատակիցները: 

3. Քաղաքացիական և ռազմական նշանակության միջուկային այլ օբյեկտների վթարների հետևանքների վերացման արդյունքում տուժած անձինք>>:

    3. Նախագծի 5-րդ հոդվածի 1-ին կետի 2-րդ ենթակետի <<ամեն տարի>> բառերը հանել:

    4. Նույն հոդվածի 2-րդ կետը խմբագրել հետևյալ բովանդակությամբ.           <<Սույն հոդվածի 1-ին կետում նշված արտոնությունները տարածվում են նաև այն անձանց վրա, որոնց հիվանդությունները պայմանավորված են նրանց ծնողների ճառագայթված լինելու հանգամանքով>>:

    6. Նույն հոդվածի 3-րդ կետը հանել:

    7. Միաժամանակ, քանի որ Նախագծի 5-րդ և 6-րդ հոդվածներում նախատեսված արտոնությունները ենթադրում են լրացուցիչ միջոցների հատկացման անհրաժեշտություն, որոնց համար ՀՀ 2013-2015 թվականների միջնաժամկետ ծախսերի ծրագրի, ինչպես նաև ՀՀ 2013 թվականի պետական բյուջեի հայտի նախագծում համապատասխան միջոցներ  նախատեսված չեն, առաջարկում ենք օրենքի ընդունումից հետո դրանց կիրարկման համար սահմանել ժամկետներ և նշված ծախսերը նախատեսել  տվյալ տարվա պետական բյուջեի հայտի նախագծում:

     Մասնավորապես, առողջարանային բուժման անվճար ուղեգիր տրամադրելու   համար  տարեկան   անհրաժեշտ կլինի շուրջ 60,0 մլն դրամ, հաշվի առնելով, որ տարվա ընթացքում ուղեգրով ապահովվի 500 մարդ: Ամենամսյա դրամական օգնություն վճարելու համար կպահանջվի 82,8 մլն  (նախատեսվում է, որ դրամական օգնությունն այս օրենքով կվճարվի 627 մարդու, ովքեր քաղաքացիական անձինք են և որոնց վրա չի տարածվում <<Զինծառայողների և նրանց ընտանիքների  անդամների սոցիալական ապահովության մասին>> ՀՀ օրենքի դրույթները, նրանց կտրամադրվի ամենամսյա դրամական օգնություն նույն չափով, որքան տրամադրվում է  հաշմանդամ զինծառայողներին` 11000 դրամ): 

    Այսպիսով, սույն օրենքի ընդունման դեպքում, ՀՀ պետական բյուջեից պահանջվող լրացուցիչ ծախսը կկազմի շուրջ 142,8 մլն դրամ: 

         8. Նախագծի 7-րդ հոդվածում նշված` օրենքի ուժի մեջ մտնելու  ժամկետը խմբագրել:

        Ներկայացնում ենք օրենքի նախագծի ընդունման դեպքում դրա կիրարկումն ապահովող իրավական ակտերի ցանկը և ընդունման ժամկետները.

    1. Նախագծի 5-րդ հոդվածի 1-ին կետի 4-րդ ենթակետի կատարումն ապահովելու նպատակով`

      <<Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիներին առողջարանային անվճար ուղեգրեր տրամադրելու կարգը հաստատելու մասին>> ՀՀ կառավարության որոշում, ժամկետ` 2014թ.:

  2. Նախագծի 6-րդ հոդվածի կատարումն ապահովելու նպատակով` 

     <<Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիներին ամենամսյա դրամական օգնություն նշանակելու մասին>> ՀՀ կառավարության որոշում, ժամկետ` 2014թ.:

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




Հայաստանի Հանրապետության 

աշխատանքի և սոցիալական հարցերի նախարար

                                                                              պարոն Արտեմ Ասատրյանին 
ՀՀ կառավարության  ս.թ. սեպտեմբերի 7-ի

N02/10.1/12732-12 գրության կապակցությամբ
Հարգելի նախարար,
ՀՀ ֆինանսների նախարարությունը քննարկել է ՀՀ Ազգային ժողովի պատգամավորներ Հեղինե Բիշարյանի, Մհեր Շահգելդյանի, Հովհաննես Մարգարյանի և Իշխան Խաչատրյանի կողմից օրենսդրական նախաձեռնության կարգով ներկայացված «Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին» Հայաստանի Հանրապետության օրենքի նախագիծը և հայտնում է, որ վերջինիս 2-րդ` «Փոխհատուցումներ և արտոնություններ ՉԱԷԿ-ի վթարի հետևանքներից տուժած անձանց» գլխում նախատեսված դրույթները կբերեն ՀՀ պետական բյուջեից լրացուցիչ հատկացումների անհրաժեշտության, որի համար համապատասխան միջոցներ նախատեսված չեն ինչպես ՀՀ 2013-2015 թվականների պետական ՄԺԾ ծրագրով, այնպես էլ ՀՀ վարչապետի մոտ արդեն իսկ քննակված ՀՀ 2013 թվականի պետական բյուջեի նախագծով:
Նախագծի տեքստի առնչությամբ առաջարկում ենք փոփոխել հոդված 7-ով նշված` օրենքի ուժի մեջ մտնելու ժամկետը:
Միաժամանակ, կից Ձեզ ենք ներկայացնում «Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին» Հայաստանի Հանրապետության օրենքի նախագծի բյու​​​ջե​​տային բնագավառում կարգավոր​ման ազդեցության գնահատման վերա​​բերյալ եզրակացությունը` կազմված Հայաստանի Հանրա​պետու​թյան կառա​վա​րու​​​թյան 2009 թվականի սեպ​տեմ​բերի 10-ի «Նորմա​տիվ իրավա​​​​կան ակտերի նախա​​գծե​րի բյուջետային բնագա​վա​ռում կարգավոր​​​ման ազդեցության գնա​​​հատ​​ման կարգը հաստա​տելու մասին» N 1021-Ն որոշմամբ սահմանված կարգի համա​​​​​​ձայն:
Առդիր` 1 թերթ:
Հարգանքով`

Վաչե Գաբրիելյան
Կատարող`
Պ. Ղազարյան

հեռ.` 595-215

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՌՈՂՋԱՊԱՀՈւԹՅԱՆ ՆԱԽԱՐԱՐՈՒԹՅՈՒՆ
ՆԱԽԱՐԱՐ
Հայաստանի Հանրապետություն, Երևան 0010, Կառավարական տուն N 3 

հեռ. (+ 374 10) 58 24 13
ֆաքս (+ 374 10) 52 68 44
 էլ. փոստ minister@moh.am
_______________N _________________




 



 

Ձեր N _______________________ 
ՀՀ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐ
ՊԱՐՈՆ ԱՐՏԵՄ ԱՍԱՏՐՅԱՆԻՆ

                                      Հարգելի պարոն նախարար,

         Ի կատարումն ՀՀ վարչապետի 2012 թվականի սեպտեմբերի 7-ի թիվ 02/10.1/12732-12 հանձնարարականի, ներկայացնում եմ «Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին» Հայաստանի Հանրապետության օրենքի նախագծի (այսուհետ` նախագիծ) վերաբերյալ հետևյալ առաջարկությունները և դիտողությունները.
1. նախագծի 4-րդ հոդվածը  հասկանալի չէ, առաջարկվում է խմբագրել, քանի որ եթե խոսքը անձին հաշմանդամ ճանաչելու, ներառյալ պատճառական կապ որոշելու մասին է, ապա այդ հարաբերությունները կարգավորվում են Հայաստանի Հանրապետության կառավարության 2006 թվականի մարտի 2-ի N 276-Ն որոշմամբ սահմանված կարգով, իսկ եթե խոսքը ՉԱԷԿ-ի վթարից կամ միջուկային այլ աղետից տուժած լինելը հավաստելու մասին է, նախագծում պետք է ներառվեն ինչպես  նախագծի 3-րդ հոդվածում նշված անձանց, այնպես էլ նրանց ընտանիքների անդամներին համապատասխան փաստաթուղթ տրամադրելու կարգը և իրավասու մարմին սահմանելու դրույթները, ընդ որում օրենքով պետք է սահմանվի, թե օրենքի իմաստով, ովքեր են հանդիսանում ՉԱԷԿ-ի վթարից կամ միջուկային այլ աղետների հետևանքների վերացմանը մասնակցած, վթարից զոհված, ճառագայթային հիվանդությունից մահացածների  ընտանիքի անդամներ,

2.Նախագծի 5-րդ հոդվածի 3-րդ մասի համաձայն, անվճար բժշկական օգնություն և սպասարկման տրամադրում, ներառյալ ատամնապրոթեզավորում, առողջարանային բուժում, ինչպես նաև անվճար դեղեր ձեռք բերելու իրավունք է վերապահվում նաև ՉԱԷԿ-ի և միջուկային այլ աղետների հետևանքների վերացմանը մասնակցած, վթարից զոհված, ճառագայթային հիվանդությունից մահացածների ընտանիքների անդամներին, ինչը լրացուցիչ  ծախսեր  է առաջացնելու պետական բյուջեում: Ուստի օրենքի նախագծի ընդունման պարագայում, օրենքի կիրառումը պատշաճ ապահովելու համար անհրաժեշտ է հաշվառել շահառուների ճշգրիտ թիվը և պետական բյուջեից լրացուցիչ միջոցներ հատկացնելու առկա հնարավորությունները,
3.Նախագծի 3-րդ հոդվածի 1-ին մասի 1)-ին կետում «ճառագայթային հիվանդություն» բառերը փոխարինել «ճառագայթման հետևանքով առաջացած հիվանդություն» բառերով,
4.Նախագծի 4-րդ հոդվածում «դիսպանսերիզացիա» բառը  փոխարինել «դիսպանսեր հսկողություն» բառերով,
5.Նախագծի 5-րդ հոդվածի 1-ին մասի 2)-րդ կետում «դեղորայքի» բառը փոխարինել «դեղերի» բառով` նկատի ունենալով «Դեղերի մասին» Հայաստանի Հանրապետության օրենքը,

6.Նախագծի վերնագիրը շարադրել մեծատառերով` նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 3-րդ մասը,

7.Նախագծի գլուխների վերնագրերը շարադրել մեծատառերով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 7-րդ մասը:

          Նախագիծի ընդունման դեպքում անհրաժեշտություն կառաջանա փոփոխություններ և լրացումներ կատարելու Հայաստանի Հանրապետության կառավարության 2004 թվականի մարտի 4-ի N 318-Ն և Հայաստանի Հանրապետության կառավարության 2006 թվականի նոյեմբերի 23-ի N 1717-Ն որոշումների մեջ, ինչպես նաև  ընդունել Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների անվճար առողջարանային ուղեգրերի ապահովման մասին» Հայաստանի Հանրապետության կառավարության որոշում:

            Կից ներկայացնում եմ Նախագծի ընդունման դեպքում  առողջապահության  բնագավառում կարգավորման ազդեցության գնահատման եզրակացությունը:  
Առդիր` 1 թերթ:

ՀԱՐԳԱՆՔՈՎ`




ԴԵՐԵՆԻԿ ԴՈՒՄԱՆՅԱՆ
Կատարող` Գայանե Անանյան
ՀՀ աշխատակազմի  որակի կառավարման բաժին
Հեռ. 565705

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ` press@moj.am


           
        ՀՀ աշխատանքի և սոցիալական հարցերի նախարար

      պարոն Ա. Ասատրյանին

Ի կատարումն ՀՀ կառավարության 2012 թ. սեպտեմբերի 7-ի

02/10.1/12732-12 թվակիր հանձնարարականի
Հարգելի պարոն Ասատրյան

Կից ներկայացնում ենք «Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության  մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը։ 

Հարգանքով՝




Հ. ԹՈՎՄԱՍՅԱՆ
Կատարող` Իրավական ակտերի փորձաքննության գործակալություն
Ն. Սարգսյան,  հեռ. 380-227

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության  մասին» Հայաստանի Հանրապետության օրենքի նախագծի վերաբերյալ
1. Նախագիծը համապատասխանում է Հայաստանի Հանրապետության  Սահմանադրությանը: 
2. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ 
1/ նախագծի 2-րդ հոդվածի կապակցությամբ հայտնում ենք, որ «Իրավական ակտերի մասին» ՀՀ օրենքը «ենթաօրենսդրական ակտեր» հասկացություն չի նախատեսում: Այդ առումով «ենթաօրենսդրական ակտերով» բառերն անհրաժեշտ է փոխարինել «իրավական ակտերով» բառերով,
2/ նախագծի 7-րդ հոդվածում անհրաժեշտ է վերանայել օրենքն ուժի մեջ մտնելու ժամկետը՝ «Իրավական ակտերի մասին» ՀՀ օրենքի 46-րդ հոդվածի համաձայն:

3. Նախագծի 4-րդ հոդվածն անհրաժեշտ է խմբագրել, քանի որ նշված հոդվածի դրույթներում խոսքը պետք է գնա ՀՀ պաշտպանության նախարարության և ՀՀ առողջապահության նախարարության մասին, այլ ոչ թե վերջիններիս ստորաբաժանումների, մասնավորապես՝ ՀՀ պաշտպանության նախարարության կենտրոնական ռազմաբժշկական հանձնաժողովի և ՀՀ առողջապահության նախարարության ճառագայթային բժշկության և այրվածքների գիտական կենտրոնի մասին:

4. Նախագծում իրավական այլ ակտերի նորմերի անհարկի կրկնություններ առկա չեն:

5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները պահպանված են: 

8. Նախագիծն անհրաժեշտ է համապատասխանեցնել սույն եզրակացության 2-րդ և 3-րդ կետերին:
Իրավական ակտերի փորձաքննության 

գործակալության պետ



Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1.  ՀՀ աշխատանքի և սոցիալական հարցերի նախարար

          պարոն Արտեմ Ասատրյանին (հավաք)
     ՀՀ արդարադատության նախարար
          պարոն Հրայր Թովմասյանին
     ՀՀ ֆինանսների նախարար 

           պարոն Վաչե Գաբրիելյանին 

     ՀՀ առողջապահության նախարար
           պարոն Դերենիկ Դումանյանին
     ՀՀ պաշտպանության նախարար

           պարոն Սեյրան Օհանյանին

     ՀՀ ոստիկանության պետ
           պարոն Վլադիմիր Գասպարյանին
     ՀՀ միջուկային անվտանգության կարգավորման 

  պետական կոմիտեի նախագահ
          պարոն Աշոտ Մարտիրոսյանին
-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

Ժամկետ` 5 օր:

2. ՀՀ աշխատանքի և սոցիալական հարցերի նախարար

         պարոն Արտեմ Ասատրյանին (հավաք)
    ՀՀ ֆինանսների նախարար 

         պարոն Վաչե Գաբրիելյանին 
    ՀՀ էկոնոմիկայի նախարար
         պարոն Տիգրան Դավթյանին 
    ՀՀ առողջապահության նախարար
         պարոն Դերենիկ Դումանյանին
      ՀՀ արդարադատության նախարար
           պարոն Հրայր Թովմասյանին 

      ՀՀ բնապահպանության նախարար
           պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի կարգավորման ազդեցության գնա​հա​տա​կանը։
Ժամկետ` 10 օր:

3.  Տիկին Ամալյա Ենգոյանին

       տիկին Աստղիկ Միրզախանյանին 

     պարոն Արթուր Սարգսյանին
   -------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ: 
Ժամկետ` 3 օր:

Դավիթ Սարգսյան

.......-ը .................-ի, 20....... թ.

հ/հ..........................
Կատարող. Պետրոս Քացախյան

Հեռ. 515731

ՆԱԽԱԳԻԾ

Պ-070-04.09.2012-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

ՉԵՌՆՈԲԻԼԻ ԱՏՈՄԱՅԻՆ ԷԼԵԿՏՐԱԿԱՅԱՆԻ ԵՎ ԱՅԼ ՄԻՋՈՒԿԱՅԻՆ ԱՂԵՏՆԵՐԻՑ ՏՈՒԺԱԾ ՔԱՂԱՔԱՑԻՆԵՐԻ ՍՈՑԻԱԼԱԿԱՆ ՊԱՇՏՊԱՆՈՒԹՅԱՆ ՄԱՍԻՆ
ԳԼՈՒԽ 1 

Ընդհանուր  դրույթներ 
Հոդված 1. Օրենքի կարգավորման առարկան եւ գործողության ոլորտը 
1. Սույն օրենքը կարգավորում է Հայաստանի Հանրապետության այն քաղաքացիների իրավունքների ու շահերի պաշտպանության հետ կապված հարաբերությունները, որոնք տուժել են` մասնակցելով Չեռնոբիլի ատոմային էլեկտրակայանի (այսուհետ` ՉԱԷԿ) վթարից եւ միջուկային այլ աղետների հետեւանքների վերացման աշխատանքներին: 

2. Սույն օրենքով նշված անձանց տրվող արտոնություններն ու փոխհատուցումները տարածվում են սույն օրենքի 3-րդ հոդվածում նշված քաղաքացիների խմբերի վրա: 

Հոդված 2. ՉԱԷԿ-ի վթարի եւ այլ միջուկային աղետների հետեւանքներից տուժած քաղաքացիների սոցիալական պաշտպանության վերաբերյալ օրենսդրությունը 
1. ՉԱԷԿ-ի վթարից եւ այլ միջուկային աղետներից տուժած քաղաքացիների սոցիալական պաշտպանությունն ապահովվում է սույն օրենքով եւ սույն օրենքից բխող ենթաօրենսդրական ակտերով: 

Հոդված 3. ՉԱԷԿ-ի վթարի եւ միջուկային այլ աղետների հետեւանքներից տուժած քաղաքացիների խմբերը 
1. Սույն օրենքի դրույթները տարածվում են չեռնոբիլյան վթարի եւ այլ միջուկային աղետների հետեւանքներից տուժած քաղաքացիների հետեւյալ խմբերի վրա 

1) Անձինք, որոնք հիվանդացել են ճառագայթային հիվանդությամբ` կապված ՉԱԷԿ-ի վթարի հետեւանքների վերացման աշխատանքներին մասնակցելու հետ, ինչպես նաեւ այն քաղաքացիները, որոնք ճանաչվել են հաշմանդամ եւ հաշմանդամությունը կապվել է անմիջականորեն Չեռնոբիլյան վթարի ազդեցության հետ, այդ թվում` 

2) անձինք (ժամանակավորապես ուղարկված կամ գործուղված), որոնք մասնակցել են Չեռնոբիլի վթարի վերացման աշխատանքներին, 

3) զինծառայողներ, ներքին գործերի մարմինների աշխատակիցներ, զինապարտներ, որոնք կանչված են եղել հատուկ հավաքների` աշխատելու այդ ժամանակաշրջանում ախտահարված գոտում, Չեռնոբիլի վթարի հետեւանքների վերացման նպատակով 

2. Անձինք (ժամանակավորապես ուղարկված կամ գործուղված), որոնք 1986-1987թթ. մասնակցել են ՉԱԷԿ-ի վթարի հետեւանքների վերացման աշխատանքներին ախտահարված գոտում, զինծառայողներ, ներքին գործերի մարմինների աշխատողներ եւ զինապարտներ, որոնք կանչվել են հատուկ հավաքների` այդ ժամանակաշրջանում վթարի վերացման աշխատանքներին մասնակցելու համար: 

3. Անձինք (ժամանակավորապես ուղարկված կամ գործուղված), որոնք 1988-1989թթ. մասնակցել են Չեռնոբիլի վթարի հետեւանքների վերացման աշխատանքներին ախտահարված գոտում, զինծառայողներ, ներքին գործերի մարմինների աշխատողներ եւ զինապարտներ, որոնք կանչվել են հատուկ հավաքների` այդ ժամանակաշրջանում վթարի վերացման աշխատանքներին մասնակցելու համար: 

4. Անձինք, /ժամանակավորապես ուղարկված կամ գործուղված/, այդ թվում զինծառայողներ եւ զինապարտներ` զորակոչված հատուկ հավաքների, ոստիկանության, պետանվտանգության, անձնակազմերի աշխատակիցներ, որոնք 1957-1958/1959-1961/ թթ. Անմիջապես մասնակցություն են ունեցել 1957թ. «Մայակ» արտադրական միավորման վթարի հետեւանքների վերացման աշխատանքներին: 

5. Անձինք, որոնք մասնակցել կամ տուժել են քաղաքացիական եւ ռազմական նշանակության միջուկային այլ օբյեկտների վթարների հետեւանքների վերացման արդյունքում: 

Հոդված 4. ՉԱԷԿ-ի վթարի եւ միջուկային այլ աղետների հետեւանքներից տուժած քաղաքացիների բժշկական օգնության եւ ճառագայթային ազդեցությունից պաշտպանվածության իրավունքը 
ՉԱԷԿ-ի վթարի եւ միջուկային այլ աղետների հետեւանքներից տուժած քաղաքացիները իրավունք ունեն բժշկական օգնության եւ դիսպանսերիզացիայի առողջապահական կազմակերպություններում ըստ բնակության վայրի: Այդ անձանց մասնագիտացված բուժօգնությունը ապահովում, նրանց հիվանդության եւ հաշմանդամության պատճառական կապը որոշում են ՀՀ պաշտպանության նախարարության կենտրոնական ռազմաբժշկական հանձնաժողովի եւ ՀՀ առողջապահության նախարարության ճառագայթային բժշկության եւ այրվածքների գիտական կենտրոնի կողմից տրված եզրակացությունների հիման վրա: Եթե  ՀՀ առողջապահության նախարարության ճառագայթային բժշկության եւ այրվածքների գիտական կենտրոնը չունի համապատասխան մասնագետներ, ապա հիվանդն ուղղեգրվում է այլ առողջապահական կազմակերպություն: 

Գլուխ 2 

Փոխհատուցում եւ արտոնություններ ՉԱԷԿ-ի վթարի հետեւանքներից տուժած անձանց 
Հոդված 5. Ճառագայթային հիվանդությամբ հիվանդացած եւ հաշմանդամ դարձած անձանց արտոնությունները 
1. Սույն օրենքի առաջին գլխի 3-րդ հոդվածում նշված անձինք իրավունք ունեն` 

1) Անվճար ամենամյա բժշկական հետազոտման` համապատասխան մասնագետների ներգրավմամբ 

2) Ամեն տարի անվճար դեղորայքի ձեռքբերման (բժշկի դեղատոմսով) 

3) Անվճար ատամնապրոթեզավորման (բացառությամբ պրոթեզի թանկարժեք մետաղից) 

4) Անվճար առողջարանային ուղեգրերի ապահովման` ՀՀ կառավարության սահմանված կարգով 

2. Անձինք, որոնց հիվանդությունները պայմանավորված են նրանց ծնողների ճառագայթված լինելով, երաշխավորվում են սույն օրենքով նախատեսված փոխհատուցումները եւ արտոնությունները: 

3. Սույն հոդվածում նշված արտոնությունները վերաբերում են ՉԱԷԿ-ի եւ միջուկային այլ աղետների հետեւանքների վերացմանը մասնակցած, վթարից զոհված եւ ճառագայթային հիվանդությունից մահացածների ընտանիքների անդամներին` ՀՀ օրենսդրությամբ սահմանված կարգով: 

Հոդված 6. ՉԱԷԿ-ի վթարի եւ միջուկային այլ աղետների հետեւանքների վերացման աշխատանքներին մասնակիցների օգնություն ստանալու իրավունքը 
ՉԱԷԿ-ի վթարի եւ միջուկային այլ աղետների հետեւանքների վերացման աշխատանքներին մասնակցածները ստանում են ամենամսյա դրամական օգնություն` ՀՀ կառավարության սահմանած կարգով եւ չափով: 

Հոդված 7. Սույն օրենքն ուժի մեջ է մտնում 2012 թվականի հունվարի 1-ից: 
  
ՀԻՄՆԱՎՈՐՈւՄ 

«Չեռնոբիլի ատոմային էլեկտրակայանի եւ այլ միջուկային աղետներից տուժած քաղաքացիների սոցիալական պաշտպանության  մասին» Հայաստանի Հանրապետության օրենքի նախագծի ընդունման անհրաժեշտության 
Օրենքի նախագծի ընդունումը բխում է  ԱՊՀ երկրների շրջանակներում ընդունված «Չեռնոբիլի ԱԷԿ-ի եւ այլ միջուկային աղետների եւ վթարների հետեւանքով ճառագայթահարման ենթարկված քաղաքացիների սոցիալական պաշտպանության մասին» համաձայնագրի դրույթներից, որը Հայաստանի Հանրապետության կողմից  վավերացվել է դեռեւս 1994թվականին: 

1986թ. ապրիլի 26-ի Չեռնոբիլի ԱԷԿ-ի վթարը մարդկության խոշորագույն տեխնոգեն աղետներից մեկն էր: Շուրջ 3000 հայորդիներ մեր հանրապետությունից մասնակցեցին այդ աղետի հետեւանքների վերացման աշխատանքներին: 

Աղետի հետեւանքների վերացման աշխատանքների 3000 մասնակիցներից 400-ը մահացել են, 1600-ից ավելին դառձել են  հաշմանդամներ են, որի արդյունքում ճառագայթված ծնողներից ծնվել են տարբեր արատներով բազմաթիվ երեխաներ: 
Օրենքի նախագծով կարգավորվում է Չեռնոբիլի էլեկտրակայանի վթարի եւ այլ միջուկային աղետների հետեւանքներից տուժած անձանց տրվող արտոնությունների եւ փոխհատուցումների խնդիրը:
ՏԵՂԵԿԱՆՔ

Օրեն​քի նախագծի ընդունման առնչությամբ այլ օրենքների 
ընդունման անհրաժեշտության բացակայության վերաբերյալ
«Չեռնոբիլի ատոմային էլեկտրակայանի և այլ միջուկային աղետներից տուժած քաղաքացիների սոցիալական պաշտպանության մասին»   Հայաստանի Հանրապետության օրեն​քի նախագծի ընդունումը այլ օրենքների ընդունման անհրաժեշտություն չի առաջացնում:
























